
PREPORUKE ZA UNAPREĐENJE 
POSTUPKA JAVNIH NABAVKI  

U SEKTORU SIGURNOSTI  
BOSNE I HERCEGOVINE 

Projekat “Izgradnja integriteta i jačanje anti-korupcijskih 
praksi u sektoru sigurnosti – ACroSS“ implementira Centar za 
sigurnosne studije, a finansira Evropska unija. 

Preporuke za unapređenje postupka javnih nabavki u sektoru sigurnosti 
Bosne i Hercegovine su rezultat zajedničkog rada službenika koji rade na 
poslovima javnih nabavki u institucijama sektora sigurnosti Bosne i 
Hercegovine i istraživačkog tima Centra za sigurnosne studije. 
 
Problemi sa kojima se suredu službenici sigurnosnih institucija Bosne i 
Hercegovine su identifikovani u okviru radionice “Praktična iskustva 
primjene novog Zakona o javnim nabavkama BiH u sektoru sigurnosti”. 
Predložene preporuke u publikaciji su produkt druge radionice “Jačanje 
kapaciteta u javnim nabavkama sektora sigurnosti”. 
 

 



Planiranje javnih nabavki 

Planiranje javnih nabavki je složen 
zadatak za svaku instituciju, 
posebno u uslovima kada se budžeti 
ne usvajaju blagovremeno ili sa 
ograničenim ljudskim kapacitetima. 
Kako bi institucije mogle na vrijeme 
pripremati i izvršavati javne 

nabavke u skadu sa planom, 
potrebno je blagovremeno 
usvajanje budžeta. Također, u cilju 
vede transparentnosti javnih 
nabavki, svaka izmjena plana 
javnih nabavki mora biti jasno 
obrazložena. 

Tenderska dokumentacija 

Institucije sektora sigurnosti Bosne i 
Hercegovine nemaju dovoljno    
administrativnih kapaciteta u 
oblasti javnih nabavki što     
onemogudava provođenje mehani-
zama za osiguranje kvalitetnijih 
ponuda. Potrebno je da institucije u 
sistematizaciji radnih mjesta   
predvide mjesto službenika za 
javne nabavke (broj službenika za 
javne nabavke bi se trebao odrediti 
na osnovu broja zaposlenih i 
budžeta za javne nabavke             
ugovornog organa). Također je  

potrebno da usvoje pravilnike o 
službenicima za javne nabavke, te 
obezbijede kapacitete za rad istih 
(prostor, postupak arhiviranja,   
ravnopravnost po spolu uposlenih i 
sl.). Te mjere bi doprinijele   
kvalitetnijim nabavkama kroz 
proces istraživanja i analize tržišta 
koji bi trebao biti obavezujudi 
donošenjem odgovarajudeg       
internog akta. Pored navedenih 
internih akata, potrebno je da se 
donese i uputstvo o specifikaciji 
predmeta javnih nabavki.  

 

 



Rad komisije i odabir ponuđača 

S obzirom na veliki broj postupaka 
javnih nabavki koje provode 
pojedine institucije sektora 
sigurnosti zahtijeva se i veliki broj 
komisija, te postoji rizik od pojave 
sukoba interesa. Kako bi se rizik 
smanjio, preporučuje se da 
institucije donesu unutrašnji 
pravilnik prema kojem bi članovi 
komisije pod punom moralnom, 
materijalnom, krivičnom i svakom 
drugom odgovornošdu potpisali 
izjavu da ne postoji sukob interesa. 
 
Kako bi postupak javnih nabavki bio 
transparentniji, potrebno je da 
Agencija za javne nabavke izda 
izričit i nedvosmislen stav po 
pitanju provjere nižerangiranih 
ponuđača ukoliko prvorangirani 
odustane. Također, kako bi 
ugovorni organ mogao obavijestiti 
nižerangirane ponuđače o 
odustajanju prvorangiranog, 
potrebno je unaprijediti portal 
javnih nabavki. Unapređenje bi se 
odnosilo na dostupnost kontakt 
podataka ponuđača, odnosno da 
portal automatski obavijesti 
ponuđače o promjeni odabranog 
ponuđača. U cilju omogudavanja što 
vedem broju ponuđača da dostave 
ponudu, predlaže se da Agencija za 
javne nabavke koordinira sa 
nadležnim institucijama koje izdaju 
dokumentaciju o ličnoj, 
ekonomskoj i finansijskoj 

sposobnosti ponuđača u svrhu 
usklađivanja rokova izdavanja 
dokumenata, kako bi ponuđači 
mogli dokazati da ispunjavaju 
zakonske uslove za predaju ponude, 
odnosno da institucije izdaju 
retroaktivne potvrde da su 
ponuđači ispunjavali zakonske 
uslove na dan predaje ponude. 
 
Veliki problem predstavlja i 
neusaglašenost stavova Agencije za 
javne nabavke i Ureda za 
razmatranje žalbi, kao i između 
državnih i entitetskih Ureda za 
razmatranje žalbi. Predlaže se da 
Agencija za javne nabavke i Uredi za 
razmatranje žalbi usaglase svoje 
stavove i odrede koja institucija 
donosi konačni stav. Također je 
potrebno da poštuju presedan 
institucije koja donosi konačni 
stav. Stavovi Agencije za javne 
nabavke, te odluke Ureda za 
razmatranje žalbi i Suda BiH trebaju 
biti javno objavljeni kako bi bili 
dostupni ugovornim organima i 
kako bi mogli postupati u skladu s 
njima. Trebalo bi povedati 
kapacitete Agencije za javne 
nabavke kako bi se omogudila 
tehnička podrška ugovornim 
organima tokom cijele radne 
sedmice. 

 

 



Pradenje realizacije  

Zakonodavac treba pružiti           
jedinstveno, nedvosmisleno i    
primjenjivo tumačenje zakona i 
podzakonskih akata, s obzirom da 
često postoje različita tumačenja 
zakonskih odredbi od strane       
revizorskih institicija, Agencije za 
javne nabavke i Ureda za žalbe BiH. 
Također, u što kradem roku        
zakonodavac bi trebao usvojiti 
izmjene Zakona o javnim             
nabavkama, posebno u pogledu 
aneksa, te njegovo usklađivanje sa 
novim EU direktivama. 
 
Postupak javnih nabavki često traje 
duže nego što je predviđeno, što u 
pojedinim slučajevima otežava 
institucijama sigurnosti da obavljaju 
poslove osiguravanja javne 
sigurnosti. Jedan od eksternih 
uzroka je što Ured za razmatanje 
žalbi ne poštuje zakonske odredbe 
o rokovima, s toga je potrebno da 
Ured za razmatranje žalbi donosi 
odluke u zakonskom roku. 
Također, u slučaju da je predmet 
žalbe nabavka robe/usluge bez koje 
ugovorni organ iz sektora sigurnosti 
nije u mogudnosti da izvršava svoje 
zadatke, potrebno je da Ured za 
razmatranje žalbi priotirizira 
rješavanje žalbe u predmetu 
nabavke ove vrste roba/usluga, te 
da rješenje donese u što bržem 
roku, kradem od zakonskog roka za 
donošenje rješenja.  

Transparentnost javnih nabavki 
podrazumijeva i objavu o 
dodijeljenom ugovoru, odnosno 
nabavljenoj robi/usluzi. Međutim, 
problem nastaje prilikom nabavke 
posebnih vrsta roba, specifičnih za 
sektor sigurnosti, kao što je 
naoružanje. S toga je potrebno da 
se tačno definiše na koji način se 
objavljuje nabavka ove vrste roba, 
kako bi se osigurala 
transparentnost postupka bez 
javnog objavljivanja određenih 
podataka o nabavljenoj robi. 
 
U cilju osiguranja kvalitete 
isporučene robe ili usluge, po 
prijemu isporučene robe potrebno 
je da se vrši kvalitativni i 
kvantitativni prijem robe. Lice koje 
je zaduženo za kvalitativni prijem 
robe mora biti stručno lice za tu 
vrstu robe. Predlaže se da lica 
zadužena za kvalitativni prijem robe 
mogu biti uposlenci druge 
institucije, ali moraju imati 
stručnost za predmet isporuke. 

 

 

PORTAL JAVNIH NABAVKI/NABAVA  

BOSNE I HERCEGOVINE  

ПОРТАЛ ЈАВНИХ НАБАВКИ  

БОСНЕ И ХЕРЦЕГОВИНЕ  



Nadzor, obuka i literatura 

Pored različitih tumačenja            
zakonskih odredbi, službenicima 
otežava posao i nedostatak stručne 
literature i domade ekspertize u 
oblasti javnih nabavki. S toga se 
iskazuje potreba za organizacijom 
kvalitetnih obuka za službenike, u 
skladu sa njihovim stvarnim         
potrebama, kao npr. obuka za    
sklapanje ugovora koji su izuzeti od 
primjene Zakona o javnim          
nabavkama.  
 
S obzirom da institucije nemaju 
pravo žalbe na revizorske izvještaje, 
te da se izvještaji objavljuju bez 
komentara institucija, predlaže se 
da reviziju koja se tiče javnih 
nabavki vrši osoba koja je stručna 
za tu oblast, kao i da se svi 
komentari institucije objavljuju 
kao integralni dio revizorskog 

izvještaja. Ovo je praksa koja 
postoji u određenom broju država 
članica Evropske Unije, tako da 
strukturu revizorskih izvještaja u 
Austriji čini izlaganje činjenica, 
zatim stav revizora, mišljenje 
(komentar) subjekta revizije, te 
izjava revizora na mišljenje 
subjekta. 
 
U cilju jačanja vanjskog nadzora 
nad procesom javnih nabavki, te 
procesuiranja eventualnih 
koruptivnih djela ili zloupotreba 
položaja, potrebno je izvršiti 
edukaciju policijskih službenika, 
tužilaca i sudija o procesu javnih 
nabavki i rizicima pojave korupcije 
ili zlouptrebe položaja u njegovim 
raznim fazama. 

 

 



 

 

 

 

O PROJEKTU 
 

Projekat „Izgradnja integriteta i jačanje anti-korupcijskih praksi u sektoru 
sigurnosti – ACroSS“ počeo je u januaru 2016. godine, a predviđeno je da 
traje 36 mjeseci. Projekat realizuje Centar za sigurnosne studije, a 
sredstva za njegovu implementaciju obezbijedila je Delegacija Evropske 
unije u BiH.   
 
Glavni cilj projekta je jačanje transparentnosti i odgovornosti pri javnim 
nabavkama u sektoru sigurnosti.  
 
Projektom de se uspostaviti okvir za civilni nadzor javnih nabavki u 
sektoru sigurnosti.  
 
Ostvarivanjem zadanih ciljeva projekta, osnažide se uloga civilnog društva 
u nadzoru nad javnim nabavkama, unaprijediti proces obuke, te 
uspostaviti nezavisno izvještavanje o javnim nabavkama u sektoru 
sigurnosti, što de doprinijeti vanjskom nadzoru sektora sigurnosti. 

 

 

 

 

 

 

 

 

Projekat finansira Evropska unija. 

 

 

 



 
 
 
 
 
 

Branilaca Sarajeva 13/I 
71 000 Sarajevo, Bosna i Hercegovina 

 
Tel.: +387 33 262 455/456  info@css.ba 
Fax.: +387 33 223 250   www.css.ba 

 
Centar za sigurnosne studije (CSS) osnovan je 2001. godine sa sjedištem u 
Sarajevu. CSS je nezavisni istraživački, obrazovni i trening centar 
posveden poticanju dijaloga o sigurnosnim pitanjima, kao i promociji i 
očuvanju demokratskih struktura i procesa u vanjskoj i sigurnosnoj 
politici u Bosni i Hercegovini, te u regiji Jugoistočne Evrope. 

Ova publikacija je urađena uz pomod Evropske unije. Stavovi i sadržaj 
publikacije su isključiva odgovornost Centra za sigurnosne studije i ni u 
kom slučaju ne predstavljaju stanovišta Evropske unije 

Delegacija Evropske unije u Bosni i Hercegovini 

71000 Sarajevo, Bosna i Hercegovina 

 
https://www.europa.ba 


